
Aminetu Haidarri babesa emanez
GIZARTEA ]Saharako Maratoia aurkeztu zuten asteartean, Abraham Ola-
no, Asier Izagirre, Andoni Imaz eta Josu Iztuetaren babesarekin. Aurten
100 euskaldunek gutxienez otsailean izango den ekimenean parte har-
tzeko erronka jarri dute. Hala, aurkezpenaren ostean, Tolosaldea Saha-
rakin elkarteak elkarretaratzea egin zuen Triangulo plazan, salatuz Espai-
niako Gobernuak duen jarrera Aminetu Haidar anderearekin. Hainbat
tolosar eta tolosaldean bizi diren sahararrek parte hartu zuten bertan, eta
«Maroko errudun, Espainia arduradun» oihuekin amaitu zuten. HITZA

Tolosa Kantari ere
‘Egunkaria’-ren alde
GIZARTEA ]Laster hasiko da Egun-
karia auzian auzipetuen aurkako
epaiketa, eta hori salatzeko hain-
bat ekitaldi ari dira egiten Euskal
Herrian eta Euskal Herritik kanpo.
Horren barruan, Kantu Jira nagusi
bat antolatu dute Donostian bihar-
ko, 12:00etatik aurrera, Trinitate
plazan. Kantu Jira horretan Euskal
Herriko kantu jira eta kantu lagun
guztiak elkartu nahi dituzte, «de-
nen artean ‘Egunkaria libre’ alda-
rrikatzeko». Hala, Tolosa Kantarik
ere, beste askok bezala, bat egin
nahi izan du deialdiarekin eta
tolosar kantuzaleei dei berezia egi-
ten die Donostiako ekitaldian par-
te hartzeko. Bertara joateko bihar
11:00etan hartuko dute trena To-
losako geltokian.  

Tolosako Orfeoiaren
Gabonetako kontzertua
MUSIKA ]Tolosako Orfeoiak, ohiko
moduan, Gabonetako kontzertua
eskainiko du abenduaren 23an,
Leidor aretoan. Bertarako sarrerak
dagoeneko salgai daude, 12 euro-
ren truke.

Erretzeari uzteko
ikastaroan izena ematea
GIZARTEA ]Tolosako Udaleko Osa-
sun eta Gizarte Zerbitzuak erre-
tzeari uzteko ikastaroa antolatu
du. Hilaren 28an izango da,
09:00etatik 15:00etara, Euskal
Herria Plazako zentro sozialean. 6
orduko saio bakarra egingo dute,
eta jarraipenerako beste bi saio es-
kainiko dituzte hurrengo 3 hilabe-
tetan. Gaur izango da bertan parte
hartzeko izena emateko azken
eguna. Udaleko Osasun eta Gizar-
te Zerbitzuetan nahiz 943 69 74
60 telefono zenbakira deituta egin
ahalko da.

Malloara irteera
Oargirekin, hilaren 29an
MENDIA ]Datorren igandean, hila-
ren 29an, Malloara irteera egingo
du Oargi Mendi elkarteak.
07:00etan aterako dira Oargi el-
kartetik autoz Albiasura. 8 ordu in-
guruko iraupena izango du irtee-
rak. Albiasun hasi, eta hainbat gai-
lur zeharkatu ondoren, azkenean
Gaintzara iritsiko dira. Izena ema-
teko 688 69 86 42ra deituta edo
info@oargi.org idatzita egingo da.

L Laburrak

«Euskal hiztunen eskubideak
ez daude guztiz bermatuak»
Politika ›› Hitzaldia 
eman zuen atzo Markel 
Olanok Kultur Etxean;
euskararen inguruan eta
abertzaletasunaz aritu zen,
Uzturrek antolaturiko
jardunaldien baitan.

E Elkarrizketa MARKEL OLANO › Gipuzkoako ahaldun nagusia

IÑIGO TERRADILLOS

Uzturre fundazioak antolaturiko
Abertzaletasuna zure eginez bizi
jardunaldien baitan, Euskararik
gabe ez dago Euskal Herririk hi-
tzaldia eman zuen atzo Markel
Olano Gipuzkoako ahaldun nagu-
siak.
Historian zehar euskarak jarraitu
duen bidea azaldu duzu.
Historikoki edo iraganari begira bi
arrazoiengatik egon da euskaran
atzerakada: batetik, Espainia eta
Frantziako estatuek duten estrate-
gia uniformatzailearengatik, eta
bestetik euskaldunon kontzien-
tzia falta eta estrategia horri aurre
egiteko ahalmen falta. 
Atzerakadatik aurrerapausoak
etorri ziren.
Euskarak azken 30 urteetan urrats
handiak eman ditu, berpizkunde
garaia bizi dugula esan daiteke. Bi
urrats nabarmen eman dira: eus-
karararen batasuna da bat, eta hor
sartuko litzateke, esaterako Ikas-
tolen sorrera edota kulturan
emandako mugimendua. Nabar-
mentzeko beste puntua erakunde-
tzean emandako pausoak izango
lirateke. Bi zutabe horiengatik au-
rrerapauso handiak eman dira, eta
batik bat ezagutzaren ikuspegitik
emaitzak bistakoak dira. Aurrera
begira ere, bi oinarri horiek ezin-
bestekoak dira euskarak dituen
erronkak gainditzeko.
Ze erronka nagusi dira?
Erabilera da erronka nagusia, eta
hor lan gogorra egin behar da.
Orain arte egindako esfortzuekin
jarraitu behar da, baina, esaterako,
nerabeekin lan handiagoa egin be-
har da, euren artean hitz egitera-
koan gaztelerarako joera izaten

baitute askok. Hor arazo handia
dugu, kaleko hizkeran, eta hainbat
estrategia landu behar dira. Kultu-
ra edota Internet izan daitezke ho-
rretarako tresnak. Dena den, bote-
re politikotik jarraitu beharra dau-
kagu euskarak behar duen babesa
bultzatzen eta herritarren kon-
tzientzia areagotzen. 
Egungo Gobernuak euskararen
alorrean egiten duen lana nola ba-
loratzen duzu?
Agintean dagoen alderdiak eragin
dezake, baina hemen badago joera
bat eta hori bere horretan manten-
tzen da. Dena dela estatu ikuspegia
duten alderdi batzuek duten jarre-
rarekin ez dira euskararen aldeko
ekintza positiboak bultzatzen, er-
kidego autonomoko bi hizkuntza
ofizialak maila berean jarrita, esa-
terako. Orain arte guk izan dugun
politika izan da hizkuntza gutxi-
tuak ekintza positiboak behar di-
tuela, eta horretan jarraitu beharra
dago, bestela hizkuntza indartsue-
nak jan egiten du hizkuntza ahule-
na. Orain arte kontsentsu zabala
genuen honen alde, baina badirudi
orain batzuek hori ez dutela ikus-
ten eta oso kezkagarria da.
Hezkuntza sisteman emango den
aldaketa da bi hizkuntzak maila
berean jartzearena.
Bai, eta herriaren beraren joeraren

kontrako ikuspegia da hori. Gure
kasuan, D ereduak izan duen ibil-
bide positiboa ikusita badirudi ho-
rri aurre eginez hartutako eraba-
kia izan dela. Aldaketa horrek ez
du ez hanka ez bururik. Momentu
honetan herriaren normalizazioa-
ren eta elkarbizitzaren elementu-
rik garrantzitsuenetako bat da eus-
kararen biziberritzea, eta bi hiz-
kuntzak maila berean egotea,
erabilerari dagokionean, litzateke
helburua. Horri kontra egitea, el-
karbizitzaren kontra egitea da,
euskararen kontra egiteaz aparte.
Euskal hiztunen eskubideak ber-
maturik daudela iruditzen al zai-
zu?
Nire ustez, adminitrazio ikuspegi-
tik esfortzu handia ari gara egiten
funtzionariak euskalduntzen. Bis-
tan da une honetako egoera azter-
tzen badugu, oraindik herritarren
eskubideak ez daudela guztiz ber-
matuak. Lan handia dago oraindik
egiteko.
Erakundeetako ordezkariek ere-
du izan beharko luketela irudi-
tzen zaizu?
Ibarretxe lehendakaria eredu izan
da euskararen alde eginiko lanean.
Batzuk zortea izan dugu eta etxe-
tik jaso dugu hizkuntza, eta jaso ez
dutenek, benetan herria eta hiz-
kuntza maitez gero esfortzua egi-
teak merezi du.
Abertzaletasunaren egoera nola
ikusten duzu?
Nik garbi daukat bortizkeriak zati-
keta bultzatu duela gure herrian.
Bide politiko eta demokratikoaren
aldeko apustua ez da gauzatu eta
horrek abertzaletasunaren distor-
tsioa ekarri du abertzaletasunaren
mezua itzali eta zikintzearekin ba-
tera. Bakoitza bere aldetik ibiltzea
ere kaltegarria izan da, eta zatiketa
ekarri du. Elementu horiek aber-
tzaletasuna une kezkagarrian jarri
dute, eta garbi dago aurrera egingo
badugu herri atxikimenduari es-
ker izango dela.

I.T.

Eskualdeko Amnistiaren Aldeko Mugimenduak herritar ugari elkartu zituen atzo Leaburuko plazan.E. MAIZ

AAM: «Tolosaldean denetik ezagutu
dugu azken hiru hilabete hauetan» 
Politika ›› Amnistiaren
Aldeko Mugimenduak
manifestazioa egingo du
abenduaren 4an,
ostiralean, Tolosan. 

ASIER IMAZ

Tolosaldeko Amnistiaren Aldeko
Mugimenduak eskualdeko hain-
bat herritar elkartu zituen atzo Le-
aburun, besteak beste, Remi Ayes-
taranen eta Kontsuelo Agirreba-
rrenaren senideak. 

Plazaren erdian kokaturik,
AAMk azken hilabeteetan Tolo-
saldean «bizi izan dugun egoera»
aztertu zuen: «Balantze errepresi-
boaren egutegia» eta honen gaine-
ko irakurketa politikoa plazaratuz. 

Agerraldiaren amaieran, es-
kualdeko eta inguruko herritarrak
abenduaren 4an egingo duten ma-
nifestaziora deitu zituzten. Mar-
txa Tolosako Triangulotik abiatu-
ko da «arratsaldean».

«Balantze errepresiboa»
Amnistiaren Aldeko Mugimen-
duak uztaila, abuztua eta iraila
kontuan hartuta, «balantze erre-
presibo» bat egin du. 

Bertan 40 gertakari deskriba-
tzen dituzte. Hauen artean Er-
tzaintzaren eta Guardia Zibilaren
kontrolak eta identifikazioak; Jo-
xean Lasaren eta Joxi Zabalaren
hilobien aurkako erasoak; Remi
Ayestaran, Villabonako alkateor-
dearen heriotza; Maite Aranalde-
ren etorreran gertatua eta Kon-

tsuelo Agirrebarrenaren atxiloke-
ta aipatzen dira.

«Jazarpen egoeraren ispilua 
da eskualdea»
Eskualdeko egoera Euskal He-
rriak bizi duen «salbuespen eta ja-
zarpen egoeraren ispilua da»
AAMrentzat: «Euskal Herrian di-
sidentzia politikoaren aurka abian
den gurutzadak inoiz ez bezalako
intentsitatea hartu du. Errepresio
bide guztiak darabiltzate estatuek,
finean Euskal Herriaren askatasu-
naren alde lanean ari diren herrita-
rren aurka egiteko».

Arduradunen inguruan bi ere-
mu kokatu zituen AAMk. Lehenik
«errepresioaren estrategia ma-
rrazten eta zuzentzen duten ardu-
radun politikoak» aipatu zituzten
Leaburun, hau da, «Rubalcaba eta
Ares». 

Ondoren Jokin Bildarratz, To-
losako alkatea, eta Villabonako
EAJren zinegotziak aipatu zituz-
ten: «Hor dugu Tolosako alkatea,
Ares polizia politikariarekin eskuz
esku argazkien aurkako sorgin
ehiza antolatzen. Lotsa handirik
gabe ikusi dugu Bildarratz egun-
kari ete telebistetan Ares kolpista-

rekin batera, elkarlanean, errepre-
sioaren aldeko mezuan bat eginik.
Gure eskualdean eman diren ger-
taera larrien aurrean baina isilik
gelditu da, itsu, mutu eta gor. Ez da
harritzekoa. Ertzaintza EAJk sor-
turiko piztitzarra izanik, EAJko al-
kateak aurrez ere ardura argiak
izan dituztelako Ertzaintzak era-
kutsi duen errepresio eta bortizke-
rian». 

«Berdina esan genezake Villa-
bonako EAJko hautetsiez. Remi-
ren heriotzaren aurrean erakutsi
zuten jarrera lotsagarria dela uste
dugu. Ertzaintzak herria okupatu

eta herriko alkateordea iraindu eta
mehatxatu zuen, Ertzaintzak era-
gindako presioa jasangaitza egin
eta Remi gaztea hil egin zelarik.
Errepresioak arduradun politiko
argiak ditu, baina herriz herri isilik
gelditzen diren edo bestaldera be-
giratzen duten udal ordezkari eta
hautetsiek ere badute ardura gure
herrietan gertatzen diren egoera
hauen aurrean». 

Abenduaren 4an Tolosan,
manifestazioa
Eskualdeko AAMk manifestazioa
antolatu du abenduaren 4ean, osti-
ralean, «errepresioaren aurrean
herritarrak antolatu eta erantzun
sendoak ematea beharrezkoa dela

uste baitugu». Zentzu honetan,
AAM «benetako» prozesu demo-
kratiko baten alde agertu zen, «eta
hori aurrera eramateko beharrez-
koa ikusten dugu errepresioaren
aurrean benetako horma bat erai-
kitzea, errepresioari bidea ixteak
ekarriko baitu demokraziari bidea
erraztea».

Herritarrak manifestaziora 
deituz eta txaloka amaitu zuten
Leaburuko agerraldia.

Uztaila, abuztua eta
irailean 40 gertakari
kontatu ditu Amnistiaren
Aldeko Mugimenduak

AAM: «Herriz herri silik
gelditzen diren udal
ordezkari eta hautetsiek
ere badute ardura»

AAM: «Errepresioaren
aurrean antolatu eta
erantzun sendoak
ematea beharrezkoa da»

Ipuin kontalariak modan aurkitzen dira
KULTURA ] Ipuin kontalarien arrakastak aurrera jarraitzen du eskualdean. Atzo Alegia eta Al-
tzo horren adibide izan ziren. Bi herriak bata bestearen ondoan egon arren, 30 minutuko tar-
tean, antzeko bi saio zeuden antolaturik. Alde batetik, Idoia Sanchez egon zen Altzon
17:30ean, bertara gerturatu ziren haurrei ipuinak kontatzen. Eta entzule asko izan zituen

Sanchezek, liburutegia bete egin baitzen. Beste aldetik, Alegian baina 18:00etan kasu hone-
tan, Maite Francok erronka bera zuen: bere ipuinekin haurrak erakartzea. Hemen ere liburu-
tegia leporaino bete zen. Alegiako ipuin kontaketa Udazkenean Kultura ekimenearen baitan
kokaturik zegoen. I. GARZIA



Iazko kultur ekimenetako bat talo ikastaroa izan zen.N. URBIZU

Kultur Asteburua antolatu
du Udalak bihar eta etzirako
hainbat ekitaldirekin
Baliarrain ›› Elizako
organoari buruzko
hitzaldia eta Julita
Arteagari omenaldia
izango dira, besteak beste.

ERREDAKZIOA

Kulturak hartuko du asteburuan
Baliarrain. Bihar eta etzi hainbat
ekitaldi egingo dituzte eta elizako
organoa izango da protagonisteta-
ko bat. Bestea, Julita Arteaga izan-
go da, Udalak omenaldia egingo
baitio hainbat urtetan Zartagi jate-
txearen ardura izan duenari. 

Ekitaldiak hitzaldi batekin hasi-
ko dira. Bihar, 17:00etan eta udale-
txeko kultur gelan, Tolosaldeko
Mankomunitateko teknikariak
Gure ingurumena zaindu eta erres-
peta dezagun solasaldia emango
du. Egun horretan erosketak egite-
ko poltsak oparituko dituzte eta
Udaletik azaltzen dutenez, kome-
ni da etxe bakoitzatik norbait joa-
tea, etxe bakoitzari bina poltsa
oparituko baitzaizkio. 

Hitzaldia eta gero bi orduz Kulki
taldearen eskutik garai batean ba-
serritarrek denbora-pasarako era-
biltzen zituzten jolasen berri izan
eta jolasteko aukera izango dute
nahi duten haur guztiek. Jolasak
dirauen artean txokolate beroa
bizkotxoekin banatuko zaie hala
nahi duten haur, guraso, aiton-
amon eta ikusle guztiei.

‘Gaztain jatea 2009’
Etzi hirugarren adinekoentzat ja-
rriko den hamaiketakoarekin ha-
siko dira ekitaldiak. 11:30ean izan-
go da hori. Ondoren, 12:30ean,
meza nagusia ospatuko da herriko

organoaz lagunduta. Meza eta
gero hitzaldia emango du Joxe Mi-
guel Nazabalek elizan bertan.
Hain justu, aurreko urtean elizako
organoaren 100. urteurrena izan
zela-eta Nazabalek organoaren
gaineko historiaren hainbat anek-
dota eta pasadizo kontatuko ditu
solasaldian.

Hitzaldia bukatu eta gero, Uda-
lak Julita Arteagari oroigarri bat
eskainiko dio Baliarraingo herria-
ren izenean. Ondoren bazkaria

izango dute hirugarren adinekoek
Zartagi jatetxean. Postrerako gaz-
tainak eramango zaizkie. Bestalde,
gainontzeko herritarrek Arkaitz
elkarteak Gaztain jatea 2009 ize-
narekin antolatu duen herri baz-
karira joateko aukera izango dute,
hala nahi izanez gero. 

Kultur Asteburuari amaiera
emateko, 17:30ak ingururako adin
guztietarako egokia den ikuskizu-
na prestatu dute udaletxeko kultur
gelan.

Xexiliren omenez kaleak girotzen
MUSIKA ]Xexili zaindariari omenduz eta Musika Eskolen Elkartearen
deiari erantzunez, Alegian, Anoetan eta Tolosan kalejiran atera ziren
atzo musika ikasleak. Etzi ospatzen da Xexili Eguna eta horregatik alaitu
zituzten musikariek herri horietako kaleak. Loatzo musika eskolakoak
Alegian eta Anoetan aritu ziren kalejiran eta Tolosako Udal Musika Es-
kolakoak Alde Zaharra girotu zuten. E. MAIZ/I. GARCIA

Aurrera-Saiazekoek
bederatzi partidetatik
zazpi irabazi dituzte
Pilota ›› Gipuzkoako
Txapelketako beste 
15 partida izango dituzte
asteburu honetan,
horietatik 11 etxean.

ERREDAKZIOA

Aurrera-Saiaz pilota elkartekoek
emaitza oso onak lortu dituzte au-
rreko asteburuan Gipuzkoako
Txapelketan, bederatzi partideta-
tik zazpi irabazita. Asteburu hone-
tan beste 15 partida izango dituzte,

horietatik 11 etxean izango dituzte
eta lau kanpoan.

Irabazitakoak lehen mailako ka-
deteetan (22-4), jubeniletan (Au-
rrera-Saiaz 2koak, 22-12), jubeni-
letan lehen mailakoak (22-4), na-
gusietan banaka (Aurrera-Saiaz
2koak, 10-22; eta Aurrera-Saiaz
3koak, 4-22), nagusietan bigarren
mailan (8-22) eta nagusietan lehe-
nengo mailan (10-22) izan dira.
Galdutako bi partidak, jubeniletan
banaka (Aurrera-Saiaz 1ek, 10-22)
eta nagusietan banaka (Aurrera-
Saiaz 1ekoak, (22-19) izan dira.

Herriko taldeek dantza eta
musika emanaldia egingo dute 
Villabona ›› Elizak 100 urte
betetzen dituela-eta
egingo dute saioa;
19:30ean hasiko  da eta
Gurea aretoan izango da.

ERREDAKZIOA

Villabonako elizak hil honetan 100
urte betetzen ditu eraiki zenetik,
hori dela-eta hainbat ekitaldi anto-
latu dituzte, tartean gaur, 19:30ean
herriko taldeek egingo duten dan-
tza eta musika emanaldia Gurea
aretoan. Oinargi eta Oinkari dan-
tza taldeak, Loatzo musika eskola-

ko flauta taldea eta talde instru-
mentala, Eresargi Abesbatza eta
Sofia Quilez bakarlaria eta My-
riam Ulanga pianista.

Emanaldia Oinargi dantza tal-
dekoek hasiko dute Zinta dantza,
fandango eta arin-arina eta Ikurrin
dantza eginez. Ondoren, Sofia
Quilez bakarlaria eta Myriam
Ulanga pianistaren txanda izango
da, abesti hauekin: Rinaldo (Haen-
del), Non t’accostare all’urna
(Verdi), Quisiera verte y no verte
(Moreno Torroba) eta Adio Euskal
Herriari(Iparragirre). Loatzo mu-
sika eskolako flauta taldeak Tchai-
koskyren Intxaur-hauskailua

obrako zati bat joko du. Eresargi
Abesbatza izango da. The lion sle-
eps tonight(R.John/armonizazioa
Julio Dominguez), Sagastipean(J.
Busto) eta Maiteak(J. Busto) abes-
tuko dituzte.

Loatzo musika eskolako talde
instrumentalak bi obra joko ditu,
Amaren bularra (herrikoia) eta
Goizan goizik(herrikoia). Kitarrak,
marinba, bibolina eta klarinetea jo-
tzen dituzte talde instrumentale-
an. Azkenik,  Oinkari taldeak on-
dorengo dantzak egingo ditu: Gi-
puzkoako dantzak, Brokel dantza,
Makil handi, Uztai dantza, Zagi
dantza, Zortzikoaeta Errenkan. 



«‘Xabineitor’-en asmoa gutaz
barre egitea da, euskal gizarteaz»
MIKEL PAGADIZABAL, ‘PAGADI’ › Umoregilea

Villabona ›› Xabineitorren
azalean sartuko da gaur
Mikel Pagadizabal,
‘Pagadi’, Villabonako
Gurea antzokian. 

REBEKA CALVO

Gidoilari lanetan ibiltzen da batik
bat Mikel Pagadizabal, Pagadibi-
llabonatarra, baina horregatik bai-
no, Noaua!eta Wazemanktelebis-
ta saioengatik da ezaguna. Orain,
hala ere, beste erronka bati eutsi
dio, antzezlan bateko protagonista
izatearena, hain zuzen. Kutxidazu
bidea, Ixabelen sortzaile den Go-
rringo taldearen ekoizpen berria
da Xabineitor eta gaur bertan es-
treinatuko du bere jaioterriko Gu-
rea antzokian. Bi saio eskainiko di-
tuzte, 20:00etan eta 22:30ean. To-
losan ere eskainiko dute. 

Neska poxpolinak dira bere obse-
sioa eta hauek arriskuan daudene-
an laguntzera joaten da. Asmoa gu-
taz barre egitea da, euskal gizarte-
az, alegia.
Nola moldatzen zara aktore lane-
tan?
Ni batez ere gidoilari bezala 
aritzen naiz eta Wazemank-eko
sketchen baten ere hartzen dut
parte, baina ez dauka zerikusirik.
Oraingo lana guztiz desberdina da;
oholtzan jarri eta denen aurrean
aritzen zara, mugimenduak zain-
du behar dituzu, argiekin kontuz
ibili behar duzu... Oso esperientzia
polita da, hala ere. Lan taldeak ere
asko babestu nau, asko mimatu di-
date, eta zuzendariak, Anartz Zua-
zuak, ere lan ederra egin du. Espe-
rientzia berri bezala oso kontentu
nago. Proposatu zidatenean erres-
petua eman zidan, baina orain oso
gustura nago. 
Ezagunak zarete guztiak, honek
ere lagunduko zaitu. 
Anjel Alkain, Ainere Tolosa,
Egoitz Lasa, Asier Sota, Mikel Las-
kurain eta Isabel Agirresarobe
gaude honetan, familiartean beza-
la, bakoitzak zein jokaera eta irte-
naldi dituen ezagutzen dugu. Oso
giro ona dugu. 

Zerk jartzen zaitu urduriago he-
rrian estrenatzeak edota estrena-
tzeak berak?
Biak, Realak Anoetan jokatzen
duenean bezala. Presio ikarraga-
rria da, batetik, eta bestetik ohore
handia da.
‘Wazemank’-en ere ari zara.
Kapitulu berriak idatzi behar ditu-
gu orain. Eskemaren bat egiten
hasi naiz, baina lan asko egin behar
dut oraindik. 
‘Brinkola’ bezalako proiekturik ez
duzue egingo oraingoz, ezta?
Brinkolaberritzailea izan zen, bes-
te estilo bateko lana. Wazemank
ikuslego zabalari zuzendutako
proiektua da, eta Brinkola berriz,
beste jende bati zuzendutakoa
zen, 30 urte ingurukoei. Umore in-
gelesagoa zuen... bitxiagoa zen. Gu
gustura geratu ginen egindako la-
narekin, esperimentu modukoa
izan zen. 
Film laburrak idazten jarraitzen al
duzu?
Anartz Zuazuarekin El nunca lo
haria film laburra idatzi nuen eta
sari pila bat jaso ditugu eta orain bi-
garrena idazten ari gara. Beno eta
Wazemank-ekin Urte Zaharrekoa
eskatu digute, bolada honetan lan
nahikoa badugula!

6 TOLOSALDEA TOLOSALDEKO ETA LEITZALDEKO HITZA
OSTIRALA, 2009KO AZAROAREN 20A

Bidegorriko zati bat itxi dute
IBARRA ] Ibarrako Udalak Zaldunetik Azkue auzora doan bidegorria itxi
zuen atzo. Udaleko arduradunek esandakoaren arabera, ez dakite noiz
irekiko duten berriro, izan ere langileak zoruan sortutako zuloa zergatik
sortu den aztertzen ari dira, «horren arabera arazoari irtenberik egokiena
emateko», argitu dute Udalako arduradunek . R. CALVO

Gabonetako
Merkatu Txikia
antolatzeko
laguntza eske 

ERREDAKZIOA

Ibarratik Misio Taldeak Gabone-
tako Merkatu Txikia ari da antola-
tzen. Abenduaren 13an irekiko
dute eta 20ra arte egongo da zaba-
lik. Prestakuntza lanak abendua-
ren 9tik 11ra egingo dituzte (17:00-
20:30) eta abenduaren 12an
(10:00- 13:00). 

Lagundu nahi dutenei ondoren-
go telefono zenbakietara deitzeko
eskatu dute: 678 844 539, 676 623
990 edo 650 416 949.

HHilberriak

IÑAKI ODRIOZOLA
Alaitasuna zenun Iñaki

bizi izateko giltza,
eta sendian maitetasuna
ezinbesteko baldintza,

lagun artean ta nunahi ere
zu beti zorion printza,

zuk erakutsi diguzu guri
ederra dela bizitza.

A. Peñagarikano.
ANOETAN

2009ko azaroaren
20a

Bihotz-bihotzez Odriozola familia guztiaren eta 
gainerako ahaideen partetik

Hileta, bihar, azaroaren 21, larunbata, arratsaldeko 17:00etan, 
Tolosako San Frantzisko elizan.

Mototsak egiteko eta
zapiak jartzeko ikastaroa
Ibarra ›› Abarkak eta
espartinak lotzen ere
irakatsiko dute bihar
16:00etan dantzako lokal
zaharrean.

ERREDAZIOA

Ibarrako Alurr Dantza Taldeak
ikastaro bat antolatu du mototsak
egiten erakusteko, zapiak buruan
jartzeko eta abarkak eta espartinak
lotzen erakusteko. Ikastaroa bihar
larunbata izango da 16:00etan

dantzako lokal zaharrean (Ibai
Gain-en) eta Alurr Dantza Talde-
ko guraso eta gazteentzako ez ezik
herritar guztiei zuzendurikoa dela
nabarmendu dute Alurr Dantza
Taldeko arduradunek. 

Aipatu ikastaroa Alurr Dantza
Taldeak antolatu duen lehenen-
goa izango da, aurrerago euskal
dantzekin eta kulturarekin lotuta-
ko beste batzuk ere antolatuko bai-
tituzte. 

Hitzaldiak eta irteerak ere pres-
tatuko dituztela argitu dute Alu-
rreko kideek.

Zein komikietako protagonista
da Xabineitor?
Xabineitor Patxi Gallegok eginda-
ko komiki baten protagonista da
eta Nagore Aranburuk egin du
moldaketa. Komiki honek bi zati
ditu, Durangoko Azokarako atera-
ko du hirugarrena. 
Eta zein da bada Xabineitor?

Lehen super heroi euskalduna da,
umore askoko pertsonaia da. Eus-
kal Herriko pasarteekin, gure
traumekin eta horrelakoekin mu-
til bat, Xabier Lizuniaga, super he-
roi bilakatzen da. Super heroi ho-
nek oso usaimen ona dauka eta
usaimen horri esker neska euskal-
dunei laguntzeko egitekoa du.

Astearte arratsaldeko 15:00ak arte jasotako iragarkiak soilik argitaratuko dira.
IRAGARKIAK JARTZEKO: www.tolosaldekohitza.iragarkilaburrak.com  / 943-65 56 95telefono zenbakira

1 Etxebizitza
1.1 SALGAI

Aizarnazabal. Oso egoera
onean dagoen etxebizitza
salgai Aizarnazabalen. 
Prezio oso interesgarria
(180.000 euro). Behe 
solairua izan arren, argitsua
da. 2 logela ditu, komuna,
sukalde amerikanoa eta
egongela-jangela. Komuna
izan ezik, beste guztia 
kanpora begira. Altzari eta
guzti dago salgai. Ingurune
lasaian dago. 637-51 33 04
telefonora deitu.

Azpeitia. Aukerako pisua
42,9 milioi pezetan. 
Berogailua gas bitartez. 
3 logela bikoitz (bere 
armairuekin), sukaldea 
(guztiz osatua), sala eta 
komuna. 94,30 m2. Gela
guztiak kanpoaldera ematen
dute. Igogailua ipini berria.
Pisu eguzkitsua, bidegorri
aldera bistak. PVCko leihoak,
arotz lanak haritzean (zorua,
ateak, armarioak). Informa-
zio gehiago: 656-31 60 31

Beasain. Pisu oso zentrikoa
Beasainen. 105 m2, 4 logela,
2 bainugela, balkoi eta terra-
za. Ia berria, material eta
eraikuntza kalitate handikoa.
La Salle ikastetxetik oso 
gertu. Armairu eta altzariak,
berogailua, parketa, 
sukaldeko elektragailu 
guztiak, garbigailua. Garaje
itxia aukeran. Argazki eta 
informazio gehiago:
www.ttiki.com/6609
Telefonoa: 656-73 11 43

Berriatua. Etxebizitza 
salgai Berriatuan. 72 metro
koadro. Bi logela, komuna
eta sukalde-egongela. 
Berriztua eta guztiz jantzia
hartzeko aukera. Prezio 
negoziagarria. 
Deitu 94-616 64 19 edo 
94-613 90 56 telefonora.

1.2 ERRENTAN
EMAN

Getaria. Egoera oso onean
dagoen apartamendua alo-
katzen da. Guztiz amuebla-
tua dago eta bizitzeko prest.
Interesatuek idatzi etxebi-
la@hotmail.com helbidera.

1.3 ERRENTAN
HARTU

Gernika-Lumo. Errentan
hartzeko etxe bila nabil, 
Gernika-Lumon edo ingu-
ruetan. Premiazkoa da. 
Kontakturako:
tarixe69@hotmail.com

Lekeitio. Lekeition urte
osorako errentan hartzeko
pisu txiki baten bila nabil, 
1 edo 2 logela. 
Telefonoa: 658-70 19 53

Zarautz. Bikote batentzako
pisu bila gabiltza 
alokairuan, Zarautzen. 
647-23 57 84

1.4 PISUA 
KONPARTITU

Donostia. Topo eta autobus
geltokitik erdibidean, gela
bat alokatzen da pisu 

konpartitu batean, 
emakume batentzat. 
Berdin ikasle edo langile. 
Telefonoa: 943-65 16 92.
Hartu ezean mezua utzi.

Donostia. Oso ondo 
kokatutako etxebizitza 
batean. Etxean pertsona 
bakarra bizi da. Ohe bikoitza,
ikasteko mahaia eta 
armairua. Ekainera arte, 
besterik ez. Deitu 20:30etik
aurrera 669-96 23 55 
zenbakira.

Donostia. Antiguan, 
hondartzatik gertu, gela libre
bat pixua konpartitzeko. 
Telefonoa: 627-45 99 01

Zarautz. Jendea behar da
pisu bat partekatzeko 
Zarautzen. Interesa dutenek
deitu telefono honetara 
625-23 84 46.

2 Motorra
2.1 SALGAI

Honda Varadero XL 
1000 v motorra salgai.
2006koa. Egoera oso onean.
23.000 km. Estra askorekin:
hiru maleta, esku-berogailua
eta Givi defentsak. Beti 
garajean. 605-71 24 73

Vw california coach 2.5 tdi
102cv 2003 urtekoa sal-
gai. 2.5 tdi 102zaldi,
105.000km, 2003 urtekoa.
6 bidaiatzeko, 4 lotarako.
Haize egokitua, berogailu
estatikoa. Hozkailua, 2 su,
konketa, armairuak, 
kanporako dutxa, mahaia
barrurako; 2 aulki eta mahaia
kanporako. Bizikletak era-
matekoa, fiama f45 toldoa, 
4  gurpil negurako eta beste
4 udarako. Beti garajean
gordeta, egoera onean.

3 Garajeak
3.2 ERRENTAN

EMAN

Azpeitia. Garaje bat 
alokatzen da Azpeitian. 
Telefonoa: 943-81 27 28

4 Lana
4.1 LAN BILA

Bidasoaldea. Bidasoaldea-
Oarsoaldea - Lapurdi. 
Emakume euskaldun eta 
arduratsua, frantsesez eta
gazteleraz dakiena. Haurrak
zainduko lituzke goizez zein
arratsaldez, baita etxeko la-
nak egin ere. Gidabaimena
eta autoa baditut. Deitu:
(+0034)622-06 33 48 edo
(+0033)559-56 05 21.
itziar101@hotmail.com

Donostia. Neska euskaldu-
na, haur hezitzailea, haurrak
zaintzeko prest.Donostia eta
inguruko herrietan, edozein
ordutegitan. Edozein gauza-
tarako deitu inongo konpro-
misorik gabe. 616-38 31 64

Donostialdea. Haurrak
zaindu edo klase partikula-
rrak emango nituzke 
Donostian bertan edo 
inguruan. Umeekin espe-
rientzia dut begirale bezala
baita partikularrak ematen

ere. Biologian lizentziatua
eta EGA titulua duen neska
bat naiz. Telefonoa:
679-28 08 28

Gernika-Busturialdea.
Neska euskalduna umeak
zaintzeko prest. Edozein
gauzatarako deitu inolako
konpromiso barik zenbaki
honetara: 680-53 84 42

Gernika-Lumo. Erizain 
laguntzailea geriatrian lan
bila dabil Gernika-Lumo 
aldean. Eskarmentu handia
zaintze lanetan. Orduka zein
egun osorako. Telefonoa:
645-70 40 20 (Marisa)

Gernika-Lumo. Txapista
naiz baina edozein 
lanetarako prest nago. 
Deitu telefono hauetara: 
94-625 70 80 edo
676-60 75 68.

Goierri. 55 urteko emakume
esperientziaduna eta urte
askoan ohitua,arratsalde eta
gauetan pertsona helduekin
edozein lan egiteko eskain-
tzen da. 663-95 73 89

Goierri. Eraikuntzan lan
egingo nuke primerako 
ofizial bezala. Mutil gaztea
eta arduratsua naiz. Deitu: 
637-12 19 96

Tolosa. 49 urteko 
autonomoa naiz nik lokala
jartzen dut eta zuk ideiak edo
lana baduzu harremanetan
jarri mesedez. 943-11 73 43

Tolosa. Ordenagailuak 
konpondu, eguneratu eta 
zaharberritzen dira. Etxerako 
zerbitzua. Interesatuek deitu
633-30 64 56 telefono 
zenbakira.

Tolosaldea. Bigi garbitasu-
nak: alfonbrak, etxeak, bule-
goak eta abar garbitzeko
prest. Deitu inongo konpro-
misorik gabe. Gurutze: 
638-94 46 04 eta
Belen: 695-70 82 71.

Tolosaldea. Emakume 
euskalduna,arduratsua eta
esperientzia handikoa 
eskaintzen da egunez zein
gauez adineko pertsonak edo
gaixo daudenak zaintzeko.
Gida baimena eta autoa
baditut. Interesaturik egonez
gero deitu lasai eguneko
edozein ordutan telefono
zenbaki hauetara: 
943-57 74 09 edo 
680-24 42 81. 
Erreferentziak ere baditut.

mariapilargarmendia@
gmail.com.

Tolosaldea. Neska 
senegaldarra, adinekoak
zaintzen lan egingo nuke,
eragozpenik ez interna 
sartzeko. Haurrak zaintzeko
edota etxeko lanak egiteko
ere prest nago. Interesatuek
deitu: 943-65 40 57.

Zarautz. Andre arduratsu
esperientziaduna gertu 
garbiketa, plantxa edo 
bestelako lanetarako.
Azteazkena eta ostiraletan
goizez lan egiteko prest. 
Harremanetan jartzeko, 
deitu 634-45 91 59.

Zarautz. Gizon euskalduna
gertu lanerako,asteburuetan
ere lan egiteko prest edozein
lan: jardinero, baserriko 
lanak, mahastietan eta abar.
658-73 08 08.

4.2 LANGILE
BILA

Tolosa. Arratsaldez ordu
batzuetan ume bat zaintzeko
pertsona eperientziaduna
behar dut Tolosaldean. Deitu
692-05 58 60 zenbakira

Tolosa. Tolosako enpresa
batek asteburuetan eta jai
egunetan lan egiteko neska
bat behar du. Esperientzia-
duna. 661-46 31 93

5 Irakaskuntza
5.1 EMAN

Donostia. Panderoa, 
kainabera eta txaramelak.
Asteazkenero 19:30etik
20:30era, Donostiako 
Arrano Beltza Euskal Tokian
(Ikatz kalea, 10). Informazio
gehiago: arranokoikastaro-
ak@gmail.com

Gernika-Busturialdea.
Klase partilularrak emango
nituzte Gernika zein 
inguruko herrietan, oro har,
Busturialdean. Edozein 
gauzatarako deitu inolako
konpromiso barik zenbaki
honetara: 680-53 84 82

Irun. Kemen euskal dantza
taldeak fandango, arin-arin
eta plaza dantzen ikastaroa
antolatuko du urriaren 10ean
hasi eta abendura bitarteko
larunbatetan. Interesatuok
hurrengo telefonora dei 
dezakezue informazio eske:
667-55 36 98

7 Denetarik
7.1 SALGAI

Lur hiztegi entziklopedi-
koa salgai. 350 euro. 
Ondo zainduta, ia-ia erabili
barik. 625-83 84 13

Ahuntza nanoak salgai.
Ahuntza nanoak salgai, 
ernai. Harremanetarako 
telefono zenbakia: 
650-86 56 26.

American pit bull terrier.
American pit bull terrier txa-
kurkumeak salgai. ADBA
pedigriarekin oso prezio 
onean, 400 euro. Aita 
AEBetatik ekarria. China-
man/Eli. 628-84 00 22

Ardiak salgai. Ardiak 
salgai. Hamar, hogei... 
kopuru desberdinak aukeran.
620-13 83 86

Autorako ume-aulkia. 
Autorako umeen silla bi 
salgai. Maxi-Cosi, 18 kilora
arte. 60 euro bakoitza. 
Telefonoa: 629-94 64 67.

Klarinetea. Bigarren 
eskuko klarinetea erosiko
nuke. Zuriñe. 627-22 45 79

Bikiendako karro-
kapazoa salgai. Bikiendako
Arrue etxeko karro-kapazoa
salgai. 2008koa. Oso 
praktikoa eta egoera 
bikainean. Lasai deitu. 
649-00 53 42

Dendarako altzariak. 
Dendarako altzariak saltzen
ditut: mostradorea, erdiko
mahai handia, bitrinak eta
esekitzekoak. 627-96 19 22

Ebanozko klarinetea 
salgai. Ebanozko klarinetea
salgai. Oso aproposa hasten
direnendako. 360 euro. 
Telefonoa: 948-15 05 47 
edo 646-16 74 74.

Gasolio-galdara. Gasolio-
galdara. Osagarri guztiekin.
Roca modeloa. 20.000 kcal.
12 berogailurentzat. Baserri-
rako egokia. Prezio negozia-

garria. 943-79 34 74
edo 616-23 81 74

Pedalera salgai. Gitarra
akustikorako pedalera salgai.
Erdi prezioan. 943-77 19 20

Routerra salgai. Haririk
gabeko routerra salgai. Tele-
fonicako Amper Zyxelarekin
batera. 608-36 26 07

Ibiltzeko zinta elektrikoa
salgai. Ibiltzeko zinta 
elektrikoa salgai. Domyos
etxekoa. Lau programa 
ezberdinekin. Berria. 
270 euro. 652-76 25 41

Liburuak salgai. Liburuak
salgai. Liburu sortak salgai,
denetarikoak. Oso-oso 
merke. 665-73 59 83

Lursaila erosiko nuke 
Bergara inguruan. Lursaila
erosiko nuke Bergara 
inguruan. Sarrera onekin
ahal bada. 669-17 09 51

Marmolezko mahaia.
Marmolezko mahai borobil
txikia, edarientzako karritoa
eta eskritorioa (0’82x0’60)
salgai. Telefonoa:
647-84 00 27.

Nokia 6124 telefonoa 
salgai. Nokia 6124 
telefonoa salgai. Vodafone 
etxekoa. 30 euro. 
617-13 17 51

PlayStation 2 saltzen dut.
PlayStation 2 saltzen dut:
50 joko, memoria-txartela
eta urrutiko-kontrolarekin.
150 euro. 659-68 06 06

Pottokak salgai. Pottoka
arrazako bi behor salgai.  
Pottoka arrazako zaldiarekin
estalita daude. Telefono 
zenbakia: 605-74 37 96

Txakurrak salgai. Sabueso
edo untxari txakurrak salgai.
100 euro. Deitu 
615-74 34 90 telefonora. 

Reflex argazki kamera.
Errigoitin (Bizkaia) Minolta
404si dinax ia erabili barik.
120 euro, negoziatu daiteke. 

Su egurra salgai. 20,3 0
eta 40 zentimetrora 
moztua. Etxera eramaten
dugu. Harremanetarako 
telefono zenbakia:
615-75 57 62

Zilarra erosiko nuke. 
Saltzeko badaukazu, deitu
zenbaki honetara: 
656-75 76 98

7.2 GALDU

Zakurra. Belauntzan zakur
bat galdu zen igandean. 
Labrador arrazakoa, ile 
horiduna eta lepoko beltza-
rekin. Deitu mesedez 
645-71 35 20 telefono 
zenbakira (arratsaldez)

7.3 AURKITU

Txakur txiki bat aurkitu da
Lizarragan. Txuria da eta 
3 hilabete ingurukoa. 
Lepoko polit bat dauka. 
Galdu duenak deitu dezala
686-92 51 95era. 

7.5 HARTU

Baratzarako lur saila 
Getaria inguruan. Getaria
inguruan baratzarako lur sail
bat erosi edo alokatuko 
genuke. Harremanetan 
jartzeko, deitu: 
652-70 28 28 .

Lursaila erosiko nuke
Goierri inguruan. 
Lursaila erosiko nuke Goierri
inguruan. Eraikigarria edo ez
eraikigarria izan daiteke.
Deitu: 634-46 41 69

7.6
HARREMANAK

Harremana eta bertsola-
ritza. 35-40 urte inguruko
neska erakargarri bat ezagu-

tzea gustatuko litzaidake,
ahal dela seme-alabarik
gabe, eta bertsozalea bada
askoz hobe, Donostiako fina-
lerdira eta BECeko finalera
joateko asmoa badaukat eta
ez daukat norekin, neska hori
izan dadila Donostia, 
Hernani edo inguruko 
herrietakoa. Zerbait gehiago
nahi izanez gero, idatzi.
Eskerrik asko. 
628-55 37 35. 
bizitzabezala@terra.es.

Neska bila. Donostiako 32
urteko mutil ezkondua naiz
eta egoera berdinean dagoen
emakume bila nabil konplizi-
taterako. Interesatuek idatzi
mgpelmaz@gmail.com hel-
bidera

Donostia Alde Zaharreko
Joaldunak. Zuk ere joaldun
izan nahi duzu? Etorri gure
entseguetara eta proba egin!
Edo zure herriko jai edo ikus-
kizunetan gu han egotea
nahi baduzu ere bai. 
aldezaharrekojoaldunak@
gmail.com 

7.8 ERRENTAN
HARTU

Lokal bila San Lorentzo
auzoan. Lokal txikia, 
etxabea (baxua) edo garajea 
hartuko nuke errentan 
San Lorentzon. 
665-73 51 59

Taberna hartu. Taberna
hartuko nuke errentan.Inte-
resatuek deitu telefono zen-
baki honetara: 
638-10 29 63

Taberna hartu errentan.
Taberna hartuko nuke 
errentan. Harremanetan jar-
tzeko deitu telefono zenbaki
honetara: 677-05 39 06



Kultur ekitaldiak
]Aduna. Kultur Astea: Santa Xe-
xili kontzertua Loatzo Musika es-
kolaren eskutik 18:00etan Kultur
aretoan eta O+Hatz Jon Garmen-
dia eta Iñaki Plazaren musika
proiektua 20:00etan Kultur areto-
an.
]Berastegi. Fernando Rojo bi-
daiari tolosarraren bideo proiek-
zioa Afrikan zehar egindako bi-
daiaz Urepele elkartean
22:00etan.

Hitzaldia
]Villabona. Zeinek agintzen du
etxean?hitzaldia emango du
18:30ean Mintzolan J. Francisco
Amiamak.

Musika
]Villabona. Jesusen Bihotz Sakra-
tuaren elizaren mendeurrena: Lo-
atzo Musika Eskola, Myriam
Uranga eta Sofia Quilez, Oinkari
dantza taldea, Oinargia dantza tal-
dea eta Eresargi abesbatzaren

kontzertua Gurea aretoan
19:30ean.
]Tolosa. Zura eta Hedoi Etxarte-
ren kontzertua Bonberenean
22:30ean. 

Deialdiak
]Alegia. Mapping Party (mapa
festa: mapa osatu, poteoa eta afa-
ria) Kultur Etxean 18:00etan.
]Tolosa. Liburu azoka San Fran-
tzisko pasealekuan.
]Tolosa. Biarritz Junior Balletak
Lur sagardantza ikuskizuna eskai-
niko du Leidor aretoan 20:30ean.
]Tolosa. Iurreamendi egoitzako
elizan Milagrosako Bederatziurre-
na hilaren 19tik 27ra: goizez lan
egunetan 08:00etan eta jai egu-
netan 09:00etan; arratsaldez
16:30ean. Mezaren aurretik erro-
sarioa errezatuko dute.
]Tolosa. Hilaren 28an erretzen
uzteko ikastaroa antolatu dute
Euskal Herria plazako gizarte zen-
troan, 9:00etatik 15:00etara, eta
hiru hilabetetan bi jarraipen saio

izango ditu. Prezioa: 100 euro. Uz-
ten dutenei 60 euro itzuliko zaiz-
kie. Izen-ematea, udaletxean. 
]Leitza. VII. Garagardo Pesta To-
rrea tabernan: zortzi garagardo
mota, jateko aukera, afaria
21:30ean, azaroaren 21a arte.
]Villabona. Gurasoen arteko to-
paketak antolatu dituzte. Izena
udaleko gizarte zerbitzuetan
eman beharko da azaroaren 23tik,
abenduaren 4a bitarte. Haurtzain-
degi zerbitzua aurrez eskatu be-
harko da eta kuota 12 eurokoa da.
Bi taldetan banatu dituzte taldeak:
0-10 urte artekoentzat edota 11 ur-
tetik aurrerakoentzat. 
]Villabona. Hilaren 28an dantza
emanaldi berezia Info 7 irratiaren
alde Oinkari, Alurr eta Udaberri
taldeekin Olaederra kiroldegian
22:30ean. Sarrerak, Villabonako
Amasa kafetegia, Larrea, Kixubi
eta Ogi goxon; Ibarrako Atari, Zu-
biaurre eta Lurdesen; Tolosako El-
kar, Raku, Orbela eta Zunbeltzen;
Anoetako Itzulin eta Zizurkilgo

Egarrin (helduek 8 euro eta 12 ur-
tetik beherakoek 5 euro). Egunean
bertan, helduek 10 euro eta 12 ur-
tetik beherakoek 6 euro.

Erakusketak
] Ibarra. Vanesa Alzate (Ibarra),
Gonzalo Perez (Ekuador), Galo
Urbina (Ekuador) eta Beibat Ab-
dalahi (Sahara) artisten lanak To-
losaldea Sahararekin elkartearen
objektuak ikusgai Benito Izagirre
kultur etxean 10:30etik 13:00etara
eta 15:30etik 21:00etara.

Kirolak
]Villabona. Aizkardi elkartearen
26. Mendi Astea bukatzeko, igan-
dean mendi irteera Olaederra ki-

roldegitik 8:30ean abiatuta eta on-
doren, bazkaria. 
]Tolosa . Oargi mendi elkarteak
mendi eta eskiko merkatu txikia
antolatu du hilaren 29tik azaroa-
ren 8ra. Material saldu nahi dute-
nek, Oargin utz dezakete
18:00etatik aurrera. Informazioa,
688 698642 telefono zenbakian.

›› GUARDIAKO FARMAZIAK
]Tolosa. Olarreaga, M. Martin
Jose Iraola, 10. 943 672438.
]Lekunberri. Azpiroz, M.A. Aralar
kalea, 43. 112.

HITZAK ez du bere gain hartzen
egunkarien adierazitako esanen
eta iritzien erantzunkizunik.

AAgenda

‹‹ Goiza Arratsaldea Tenperatura Bihar
2009-11-20

PERLA BELTZEN SORLEKUA
TOLOSA Babarrunaren Astea ospatzen ari da egun hauetan herrian; urteko azoka garrantzitsuenetako bat da 
biharkoa, eta asteburu guztian zehar lekalearekin lotutako hainbat ekitaldi izango dira Tolosako kaleetan

Soroetatik sukaldeetako eltzeetara iristeko bide eta prozesu luzea egin behar izaten du Tolosako babarrunak; hemen, iruditan eta labur-labur ikus daiteke ibilbide hori. ASIER IMAZ

Babarrunaren Astea 09

Gehigarri berezia. 2009ko azaroaren 20a. Testuak:Asier Imaz eta Esti Ezeiza 



Sukaldariak, bihar, 08:00etan hasiko dira prestatzen babarrunak, ura, gatza eta olioarekin.REBEKA CALVO

Baserritarren lanaren erakusleiho
izango da Babarrunaren Astea
Kultura›› Asteburu
honetan ospatuko dira
festako ekitaldi
nagusiak; bihar
goizean, azoka eta
ekoizleen lehiaketa
izango da; etzi berriz,
sukaldariena.

Txapelketa eta lehiekin eman zi-
tzain hasiera joan den larunbatean
Babarrunaren Asteari, eta bihar,
beste horrenbesterekin egingo da
jarraipena. Mari Karmen Iradi Ba-
barrunaren ekoizleen elkarteko
lehendakariak, ekimenaren aur-
kezpenean esan bezala, iritsi da,
urte guztian egindako lanaren era-
kusleiho den festa.

Tolosan, urtean zehar egiten di-
ren azoken artean, tradizio eta izen
handienatakoa duena da Babarru-
naren astea. Bihar, babarruna ez
ezik, honekin lotura duten beste
hainbat produktu ikusi, erosi eta
dastatzeko aukera izango da
Triangulon. 08:00etarako hasiko
da mugimendua plazan, orduan
irekiko baitira postuak. Garai bere-
an, jarriko dituzte heltzean egos-
ten, Babarrunaren lehiaketako
ekoizleek ekarritako «perla bel-
tzak».

Bistarekin bakarrik ez, dasta-
menarekin ere gozatzeko aukera
izango da bihar goizean, Triangu-
lon. Urtero bezala, Babarrunaren
kofradiakoek 25 kilo prestatuko
baitituzte, ondoren azokara berta-
ratzen direnen artean banatzeko.
Hauek ere, lanean goiz hasiko ba-
dira ere, 12:00etan hasiko dira le-
hen anoak ematen.

Bartzelonan ere Tolosako
babarruna dastatu dute
Lehendabiziko babarrun jate he-
rrikoia egin dute Bartzelonan, Cal-
dres de Estrac-en. Bertan, 380 la-
gun baino gehiagok dastatu zituz-
ten Tolosako babarrunak. Fronton
jatetxeko Roberto Ruiz arduratu
zen lekalea sukaldatzeaz. 30 kilo-
tik gora prestatu zituen. Hauekin

Tolosako Babarruna Elkartea

San Esteban auzoa, 29
Laskorain goikoa industrialdea
20400 TOLOSA Tel./Faxa: 943 650253

Mugikorra: 616 439379
e-maila: info@tolosakobabarruna.com

Txapela ondoen janzten duena, irabazle
Gizartea ›› Txinparta
elkarteak antolatuta, XI.
Txapela nork hobeto jantzi
txapelketa jokatuko da
bihar, 12:00etatik aurrera.

Hamaikagarren aldiz, txapela on-
doen janzten duen tolosarra zein
den erabakiko da Txinparta elkar-
tean. Bertan jokatuko baita, Txa-
pela nork hobeto jantzi txapelketa.
Bihar, 12:00etatik aurrera, Baba-
rrunaren Astearen harira jokatuko
da norgehiagoka. 

Ekitaldian parte hartu nahi du-
tenek dohainik eman ahal izango

dute izena, hasi baino pixka bat le-
henago. Epaimahaia ondorengo
hauek osatuko dute: Txomin Gar-
mendia bertsolaria; Jose Maria
Etxeberria, elkarteko lehendaka-
ria; Jose Inazio Mantzisidor, Gure
Kaiola elkarteko ordezkaria; eta
Juan Zubeldia Txinparta elkarte-
koa. Lehiaketaren koordinatzaile
eta epaile lanetan ariko da ere Juan
Bautista Aranzabe.

Aurten gainera, esfortzu berezia
egin dute Txinparta elkarteko ki-
deek txapelketa antolatzeko ga-
raian. Krisi ekonomikoa dela eta,
Udalaren laguntzarik ez baitute
jaso aurten.

Txapelketaren oinarriak
Parte-hartzaileek epaimahaiaren
aurrean txapela erantzi eta jantzi
beharko dute, horretarako, inongo
tresnarik erabili gabe. Berdinketa
suertatuz gero, bigarren aldiz pasa
beharko dute epaimahaiaren au-
rretik, eta berriro, jantzi eta eran-
tzi. Azken honen erabakia behin
hartutakoan ezingo da aldatu, beti-
koa izango da. Bestalde, janzteko
estilo guztiak onartuko dira eta
edozein koloretakoa izan daiteke
erabiliko den txapela.

Sari ugari izango dira biharko
lehiakideen artean banatzeko. Ira-
bazleek, emakume nahiz gizonez-

koetan, 60 euro, txapela bat eta ga-
raikurra eramango dute etxera. Bi-
garrenak, 40 euro, txapela eta ga-
raikurra. Azkenik, hirugarrenak,
30 euro, txapela eta garaikurra.
Parte-hartzaile zaharrena eta gaz-
teena ere ez dira esku hutsik joan-
go, hauentzat txapela bana eta ga-
raikurra gordeko baitute. Bestalde,
elkarteko lehendabizikoa eta biga-
rrena ere sarituak izango dira. Gai-
nera, sarituentzat nahiz epaima-
haiko kideentzat bazkaria izango
da elkartean bertan. Honez gain,
txorizoa eta edariak banatuko di-
tuzte parte-hartzaile guztien arte-
an.  

›› EGITARAUA

Azaroak 21, bihar
]Babarrunaren Azoka.
08:00etan hasiko da Triangulo
plazan egingo den azoka berezia.
]Babarruna dastatzeko aukera.
Babarrunaren Kofradiaren eskutik,
Tolosako babarrun anoak banatu-
ko dituzte Triangulon 12:00etatik
aurrera.
]Babarrunaren ekoizleen lehia-
keta.08:00etan hasiko da txapel-
keta, Triangulon. Sari banaketa
13:00etan izango da.
]Lakari bat babarrun enkantean.
13:15ean, ekoizleen lehiaketako
sariak banatu eta gero, Triangulon
bertan, enkantea izango da. Iraba-
zi duen babarrun horretatik lakari
bat eskainiko da.
]Babarrun jatea.Ezpeleta elkar-
teko ostalarien eskutik, 14:00eta-
tik aurrera, Alde Zaharreko edari-
tegietan babarrun jatea izango da.
]Bisita gidatuak.Bihar, 17:00etan
eta etzi goizean, 11:00etan, bisita
gidatuak egingo dira, Alde Zaha-
rretik barrena. Hiru azoka guneak
bisitatuz, eta parte-hartzaileen ar-
tean erosketak egiteko poltsa be-
rrerabilgarriak banatuko dira.

Azaroak 22, igandea
]Babarrunaren lehiaketa gastro-
nomikoa. Gure Kaiola elkartearen
eskutik, Triangulon jokatuko da,
08:00etan hasita. Sari banaketa
13:00etan izango da.
]Herri bazkaria. 14:30etik aurre-
ra, Gure Kaiolaren eskutik, herri
bazkaria izango da Zerkausian. 
22 euroko prezioan.

batera, Beasaingo odolkiak eta Iba-
rrako piparrak jan zituzten bazkal-
tiarrek.

Ekitaldian izan ziren ere Jokin
Bildarratz Tolosako alkatea, eta
Beasaingo odolkiaren kofradiako
lehendakaria den Martin Urkiola.
Herri bazkarian parte hartzeaz
gain, hitzaldi bat ere eskaini zuten
Gipuzkoako ordezkariek.

Orain, asteburu honetan, Caldes
d´Estrac-eko Udaleko ordezka-
riak Tolosara etorriko dira monge-
ta del gaxet-en promozioa egitera.

Etzi, mahaiaren bueltan
amaituko da festa
Biharkoan ekoizleak izango dira
protagonista nagusiak. Baina na-
barmena denez, babarrun gozoak

ekoiztea ez da nahikoa, gero,
hauek prestatzen jakin behar bai-
ta, on egiteko. Horretan, ahalik eta
ondoen sukaldatzen saiatuko dira,
Gure Kaiola elkarteak antolatuta-
ko lehiaketan parte hartzen duten
sukaldariak. Aurten gainera, lehia-
keta eszenatokiz aldatzea erabaki
dute, eta Zerkausian egin beharre-
an, Triangulon egingo dute. 



›› TOLOSAKO BABARRUN ELKARTEKO EKOIZLEAK

«Urte lehorra
izan denez gaitz
gutxiko
babarruna etorri
da, oso ona»
XABIER GOIKOETXEA ›
Albiztur

Zenbat hektarea dituen galdetuta
barre egiten du Xabier Goikoetxe-
ak. «1.000 metro koadroko sail
koxkor batean» landatzen du ba-
barruna. Ez du lehiaketan parte
hartuko, baina Babarrun Astean ez
da geldirik egongo, ez baita alpe-
rrik Tolosako Babarrun Elkarteko
zuzendaria.
Nolako uzta bildu duzu aurten
zure etxean?
Nahi bezain ona ez da izan, baina
hala eta guztiz ere ez naiz kexatu-
ko. Aurten gauza bat gertatu zait:
udako berorik handiena egin zuen
garaian, 35 gradu bueltan ibili gi-
nen egunetan, nire babarruna lo-
retan zegoen. Horrelako beroare-
kin lorea erori egiten denez, asko
galdu zen. Ondorioz, nahi adinako
produkziorik ez dut eduki.   
Zein dira zure babarrunaren
ezaugarriak?
Urte lehorra izan denez gaitz gu-
txiko babarruna etorri da, oso sa-
noa. Aukeran nahi baino txikiagoa,
ez duelako behar adina euririk
egin. Kalitate aldetik berriz oso ona
esango nuke. 
Nola prestatzen duzu babarru-
na?
Erderaz esaten den bezala: viudas.
Gure etxean babarruna jaten den
garaian, ez da txerrikia jateko ohi-
turarik izaten. Babarrunak beratu
gabe egiten dira eltzean, olio pixka
batekin eta tipularekin. Bukaeran
gatza bota eta puntu. Gero nire
amak badu ohitura bat, bere aitak
eta osabak irakatsia: Angelusa iris-
ten zen orduan, egurrezko ekono-
mikatik eltzea bazter batean jar-
tzen zuen, bero mantentzeko. On-
doren, olioa eta baratxuri errea
botatzen zion gainetik, 12:00etan.
Gero berriz denak bazkaltzera. 

A. IMAZ

«Biltzeko unean,
iaz ez bezala,
udazken ona
eduki dugu eta
dena bildu dugu»
MIKEL GONZALEZ ›
Alkiza

Legorretan jaio zen Mikel Gonza-
lez, baina orain Alkizan bizi da.
Etxesagasti baserrian dauka 3.000
metro koadroko lurra. Bertan
ekoizten du babarruna. 
Zer moduzko emaitza izan duzu
aurtengoan?
Normaltzat joko genuke. Lehorra
izan denez uda beldur ginen, baina
azkenean ondo atera da. Biltzeko
unean gainera, iaz ez bezala, udaz-
ken ona eduki dugu eta dena bildu
dugu. Hala ere udan ur gutxiago
egin duenez, euri gutxiago, aleak
pisu gutxiago edukiko du. Oroko-
rrean uzta ona izan da.
Lehiaketan ateratzeko asmorik
ba al daukazu?
Hasieran bai, baina antolaketan
ere ibili behar naizenez, ez aurkez-
tea egokiagoa iruditu zait. Gainera,
nahikoa ekoizle aurkeztu dira eta
kanpotik jarraituko dut. 
Ba al du besteekiko desberdinta-
sunik zure babarrunak?
Eduki dezakeen desberdintasuna,
nire ustez, itsasoaren mailatik 200
metrora egiten direla izan daiteke,
Alkizako bidean baitago eremua.
Horretaz gain, saila ez da erabat
egutera. Ospelaren eta eguteraren
tartean dago. Eguzki ordu asko
ditu hala eta guztiz ere. Bestela, lur
normala dauka, erdi busti ukitu
horrekin. 
Nolako alea aurkitu duzu?
Uste nuen txikiagoa aterako zela,
lehorte kontuagatik, baina intza
izan da eta horren eraginez tamai-
na nahiko onekoa atera zait. 
Babarrun platera batean zer jar-
tzen duzu laguntza moduan?
Bakarrik egoten da. Batzutan Iba-
rrako piparrak jartzen ditugu bai-
na beste ezer jartzeko ohiturarik
ez daukagu. 

A.IMAZ

«Lehiaketa
Albizturkoek
irabazten dute
gehienetan ale
txikiarekin»
KOLDOBIKA ARTOLA ›
Ibarra

Ibarrako Etxezarreta baserrian
bizi da Koldobika Artola. Baba-
rrun zakuekin azaldu zen atzo To-
losako Babarrun Elkartean. Ber-
tan utzi du ekoizpenaren zati bat.
Beste bat lehiaketara aurkeztuko
du. Bere esanetan, orain arte aur-
keztu bakarrik egin dira, izan ere,,
Artolarentzat sariak beste leku ba-
tera joaten dira gehienetan.
Zaku hauetan zer moduzko pro-
duktua aurkitzea espero duzu?
Denetatik egon daiteke. Egia esan
sail batean ona atera da eta bestean
ez hain ona. Giro lehorragatik iza n
dela uste dut, horrela esaten dute
behintzat. Nire kasuan, sail batean
itzal gehiago dago eta hori hobea
atera delakoan nago. 
Lehiaketan ateratzeko asmoa
edukiko duzu, ezta?
Bai. 
Eta saririk irabaziko al du zure ba-
barrunak?
Zaila dagoela uste dut. Albizturko-
ek irabazten dute gehienetan eu-
ren ale txikiarekin. Lehen postuan
ez baldin badira gelditzen berriz,
sariren bat ziur joango dela harun-
tza.
Nola prestatzen duzue etxean ba-
barruna?
Guk tipula pixka batekin bakarrik
prestatzen dugu. Beste ezer gabe. .
Odolkia eta hori dena aparte joaten
da. Beratu gabe jartzen dugu eta
horrela jarrita, urteko babarrunak
behintzat, ez du arazorik ematen. ,
Garai batean bezala aritzen gara
ekonomikarekin, pazientzia han-
diarekin eta 3 ordu inguru egosten
edukiaz. 

A. IMAZ

«Babarruna ona
baldin bada
dizdira berea du,
ez zaio ezer
eman behar»
MARI KARMEN IRADI ›
Irura

Lehiaketan parte hartuko duen
beste ekoizle bat, Mari Karmen
Iradi da. Iruran 9.000 metro koa-
dro inguruko saila dauka berak. 
Aurten zer?
Aurten ona esango dut. Hazia egi-
tetik hasita giro ona izan genuen
eta landare oso ona etorri zen. Bil-
tzeko garaian ere oso ondo joan da.
Giroak asko lagundu du.  
Artoarekin jartzen al duzu baba-
rruna?
Ez, sarearekin. Babarrunari aske
ibiltzea gustatzen zaiola iruditzen
zait. Amarratu egin behar du eta
hobekien eta garbien sarean ibil-
tzen dela iruditzen zait.  
Zein dira babarrun ale on baten
ezaugarriak?
Ale garbia izan behar da; borobil
luzeantzekoa; begi txuriarekin,
izan ere, begi txuri horrek askotan
gauza asko esaten baititu, ze giro-
tan bildua dagoen ere adierazten
du eta gero dizdira on bat eduki be-
har du. Babarruna ona baldin bada
dizdira berea du, ez zaio ezer eman
behar, berari ateratzen zaio. 
Zure babarrunak ezaugarri ho-
riek al ditu?
Bai.  
Orduan gustura egoteko moduan
zaude.
Oraingoz bai, gero ikusiko dugu
besteen gustuak nirera gertura-
tzen ote diren. 
Eltzean nola prestatzen duzu?
Babarruna bera bakarrik egosita
gustatzen zaigu etxean. Ur hotze-
tan jartzen dugu: zati bat babarru-
na hiru ura. Gero olioa, ona botako
diogu, ez asko; tipula buru koxkor
bat eta beste baratzuri puxketa bat.
Tipula hori egositzen denan oso-
rik ateratzen da, ahal baldin bada
behintzat, osorik sartu eta osorik
atera. Hiru ordu egositzen eduki
geldi-geldi eta amaieran gatza
bota. Beratzen eduki gabe, noski.   

N. URBIZU

«Tolosako
Babarrun
Elkarteak bi hazi
ematen ditu
aukeran»
JUAN UGARTEMENDIA ›
Albiztur

Burdinarekin edo barilekin jar-
tzen ditu babarrunak Juan Ugar-
temendiak. 1500 metro koadro in-
guruko saila dauka Albizturren.
Iaz Lehiaketako irabazlea izan zen
eta aurten esperantzarekin doa
Tolosara. «Beste batek irabazten
baldin badu, produktu hobea den
seinale». 
Aurtengo uztarekin gustura gel-
ditu al zara?
Produktu oso ona izan da. Baina
aurtengo uda goikalde honetan
oso lehorra izan da eta landare
asko galdu du. Gero bildu duguna
oso giro onarekin bildu dugu eta
gustura.
Zein ezaugarri daukate zure ba-
barrun aleek?
Hazia egiterako garaian beti txikia
ibiltzen dugu. Tolosako Babarrun
Elkarteak berak ematen ditu 
aukeran bi hazi, eta horietan txikia
ibiltzen dugu guk. Produkzio 
aldetik gutxiago ematen du baina
niretzako askoaz finagoa da. 
Horregatik beti txikia egiten dugu
guk.  
Zuen etxean, nola preparatzen
duzu babarruna?
Egosteko garaian txerrikiak eta
horrelakoak aparte joaten dira.
Gero jateko garaian jartzen zaiz-
kio. Hala eta guztiz ere gehienetan
bakarrik jaten dugu, astean behin
edo. Txikiak ginenean ia egunero
jan ohi genuen.  
Beratzen jartzen al duzue egosi
aurretik?
Ez, inoiz ez.  
Jendeak jarri behar dela esaten
omen du?
Babarrun klase batzuk, kanpoako-
ak batez ere, beratzen jarri behar
omen dira, hori esaten dute. Ba-
tzuk hauek ere beratzen dituzte
baina azkarrago egosteko. Gure
kasuan ez ditugu inoiz beratzen
jartzen. 

M. SOROA



«Nire erreferentzia nagusiak
tradizioa eta abangoardia dira»
Gastronomia›› ‘Tolosako babarruna’ izeneko
pintxoarekin Espainiako Txapelketan hirugarren
saria eraman du Abeletxe jatetxeko sukaldariak.

E Elkarrizketa JOSE LUIS GARTZIA ‘KOTE’ › Sukaldaria

Valladoliden jokatu den Espainia-
ko V. Pintxo eta Tapa lehiaketan
hirugarren geratu da Jose Luis
Gartzia Kote (Lepazpi, 1974), Zi-
zurkilgo Abeletxe jatetxeko sukal-
daria. Tolosako Babarruna izena
du berak egindako pintxoak, eta
Abeletxen bertan dastatu daiteke
hemendik aurrera. Pintxo hone-
kin Tolosa zoriondu nahi izan du
dituen kalitatezko produktuenga-
tik. Bere ustetan, denbora gutxian
Europako gastronomian errefe-
rente izatera iritsiko baita.
Nola dago egina pintxoa?
Babarrunaren landare naturala
egiten saiatu gara, hau da, jaiotzen
denean dagoen bezala irudika-
tzen. Honetarako, pintxoak pata-
taz egindako leka bat darama. Hau
pixka bat irekita dago eta barruan,
babarrunaren salda murriztuare-
kin egindako babarrun ale itxura-
ko batzuk ditu. Lehendabiziko
mokadu honi aza krema leun ba-
tek eta babarrun kimu batek la-
guntzen dio. Pintxoa babarrun
krema batekin amaitzen da, baina
hau ez da ikusten, gainean, odolki-
lurra ikusten baita. Hau labean
deshidratatu egiten da, eta berta-
tik, pipar punta batzuk jaiotzen di-
rela dirudi.
Nola jan behar da pintxoa?
Leka janez hasten da. Hau, bi mo-
kadutan barneratzen da, ondoren
azarekin jarraitzen da. Honen ba-
barrunaren zaporea garbitzen bai-

tu. Ondoren, odolkia, piparra eta
azarekin jarraitzen dugu, eta amai-
tzeko, goilararekin, berriro baba-
rrun krema jaten dugu, zapore hau
berreskuratuz. 
Zergatik aukeratu zenuen pintxo
hau?
Hasteko, produktuagatik. Berta-
koa eta gurea delako. Bestetik, pro-
duktu on bat, kasu honetan, baba-
rruna, ematearen ziurtasuna dau-
kagulako. Oso gertukoa da, urtean
zehar, askotan jaten baitugu. Gai-
nera, bi aukera nituen, edo irabaz-
ten nuen, edo oharkabean igaro-
tzen nintzen. Produktu oso umila
eta landa inguruetakoa baita. 
Hasieratik, garbi al zenuen pintxo
hau egingo zenuela?
Bai. Babarrunaren garaia denean,
baserritarrek, jatetxera, lekan ber-
tan dagoenean ekartzen digute ba-
barruna. Horrelako batean, atera-

tzen hasi ginenean, komentatu ge-
nuen gure artean, zein polita zen
leka, eta ikustea babarruna nola
jaiotzen eta hazten den. Ondoren,
nola hortik atera, eta platerean go-
zatzen dugun. Orduan pentsatu
nuen, Tolosan Babarrunaren As-
tean egiten zen pintxo lehiaketara

aurkeztea, baina dirudienez, azke-
nik, ez antolatzea erabaki zen. Be-
raz, zenbait froga egiten aritu nin-
tzen garai horietan, eta forma har-
tzen joan zen. Ondoren, Euskal
Herriko txapelketarako izena
eman genuen, baina ez ziguten
onartu. Azkenik, jarraian Espai-
niako Txapelketa zetorren, eta bi-
daltzea bururatu zitzaidan. Gure
ustetan, pintxo oso dibertigarria
egitea lortu baikenuen. Hiru eki-
taldietan hartu nahi genuen parte,
baina azkenik batekin geratu gara.  
Goi mailako sukaldaritzan, plate-
ren izenak normalean, oso luzeak
dira, baina zuk laburra eta garbia
jarri diozu.
Tolosako babarruna, finean, hori
da, oso ongi deskribatzen du, eta
pintxoa jaten duenak, horiek jaten
ditu, Tolosako babarrunak. Izen
luze bat, jartzeagatik, badaukat jar-
tzea, baina gauzak korapilatzea
izango litzateke. Tolosako baba-
rruna da osagai nagusia, eta berezi-
ki ahoan geratzen zaiguna.
Zer da zure pintxoekin bilatzen
duzuna?
Gurera jotzen dut beti. Tradizioa-
ren, gure kulturaren bila joaten
naiz, eta gero, eguneratzen saia-
tzen naiz. Horiek dira nire errefe-
rentzia nagusiak, tradizioa eta
abangoardia. Teknologia eta aban-
goardia, tradizioarekin, logika
handienarekin uztartzen saiatzen
naiz. Gure amak ere, nolabait, au-
rreratuz, eta modernizatuz joan
dira. Hasiera batean, babarruna
bakarrik jarriko zuten, baina gero,
aza, odolkia eta abar gehitzen joan
ziren. Hori ere abangoardia da ni-
retzat. Hamar urte hauetan sukal-

daritzaren munduan atera diren
berrikuntzak aplikatzen saiatzen
naiz ni ere, baina hau oso zaila da.
Hirugarren aldiz hartu duzu parte
Espainiako Txapelketan.
Bai, lehendabizikoak pixka bat,
hura nolakoa zen eta nola zihoan
ikusteko izan zen baliagarri. Biga-
rrenean berriz, jilda bat eraman
nuen, Donostian egin zen lehen-
dabiziko pintxoa hain zuzen ere,
eta orijinaltasunaren saria eraman
nuen. Omenaldia egin nahi izan
nion gurean aurrekari izan zen
pintxo horri. 
Pintxo eta tapen txapelketa zen
Valladoliden jokatutakoa, zein 
da hauen arteko desberdintasu-
na?
Pintxoa zulatu egiten dugu, eta bat
edo bi mokadutan jaten da gehie-
nez. Tapak berriz, hiru mokadu
izan ditzake, pixka bat handiagoa
da. Hori dela eta, prestaketa guz-
tiak kontuan hartzeko, biak aur-
keztu daitezke.

Txapelketaren maila altua izan
da. Hau goraka al doa?
Aurtengoa maila altuenetakoa
izan dela uste dut. Aurrekoetan ere
oso ona izan da, baina aurkezpena
gehiago  landu da, produktua eta
kalitatea baino. Oraingoan berriz,
autonomia erkidegoetako ordez-
kari gehienek bertako produktuak
eraman dituzte. Honekin, beraien
produktuak defendatu nahi izan
dituzte, eta hori txapelketaren
eboluzioaren irudi da. Honez gain,
sukaldaritzarekiko ezagutzak

gero eta handiagoak dira, sukalda-
riek irudimen handiagoa dauka-
gu... 
Zure ustetan, zergatik eman di-
zute hirugarren saria?
Zaporeagatik. Pintxoaren aurkez-
pena polita da, baina ez da izuga-
rria. Beraz, zaporeagatik izan dela
uste dut, oso indartsua baitu. Goi-
larako platera denez,  oso garbi ge-
ratzen zen hiru mokadutan, Tolo-
sako babarrunaren pintxo bat ja-
ten ari zinela.  
Bertako produktua bultzatzearen
alde egin behar dela esan izan
duzu.
Beste hainbat gauzen artean, gi-
puzkoarrak, sukaldaritzan ere oso
onak garela esan beharra dago.
Bestalde, mimo handia jartzen
dugu, gure produktuak erein eta
zaintzean. Produktu on bat dauka-
zunean, ezer gutxi egin beharra
daukazu. Esaterako, txuleta on bat
baldin baduzu, oso gaizki erre be-
harra daukazu, hau izorratzeko.
Belaunaldiz belaunaldi, produk-
tuekiko zaintzaren eta ongi kon-
tsumitzearen kultura hori igaroz
joan da. 
Hurrengo lehiaketa batetarako,
zerbait ba al duzu buruan?
Zenbait proposamen bidali ditut
lehiaketa ezberdinetara, baina ez
dakit onartuko ote dituzten. Esate-
rako, laister, Pintxoaren tunelean
txapelketa bat jokatuko da, eta ber-
tara, sagardotegiko menu bat era-
mateko asmoa dut. Gurera jotzen
dut.

HITZA

Belaunaldiz belaunaldi
produktuarekiko
zaintzaren kultura
transmitituz joan da

Babarruna produktu on
bat ematearen
ziurtasunagatik aukeratu
nuen, eta gurea delako

Tolosako babarruna izenarekin bataiatu du pintxoa Jose Luis Gartziak.HITZA


